
«Griezi, Volksgenosse Chueril»

«Régel, du goosch glaubi es halbs
Jaartuusig hinedrii. Sit sdchs Jaare isch
da Usdruck tiberall us der Moode.»

«Me seit erschtens nid ,sit sachs Jaare',
me seit ,seit einem Jaarsechst’ — me list
ja au immer vo ,Jaarhundert’ oder ,De-
zennium' und sit churzem au ,Jaarfunft’.
Muesch au echli modarn si, Chueri.»

«Wage mir doch au. Aber das er-
chlaart no immer nid dis blééde ,Volks-
genosse’, wo d mer aaghankt hasch.»

«Das isch wage dem: Me seit bi eus
,Das ganze Volk f&hrt Schii’, und du
faarsch au Schii, also bisch du en Volks-
genosse.»

«Bloddsinn! Me seit au ,Der Schwei-
zer frinkt Schweizerweinl», aber wage
dem seisch doch nid zu jedem Suffel
Briietsch, oder?»

«Nei, das nyd. Aber das isch kein
Vergliich. Was me .zum Biischpil uus-
_ drucklich als Schweizer Weiffwein be-
zeichnet hat, seig jo grad ebe der Ver-
schnitte, also zum schoone Teil usslan-
dische Wii. Das isch allwdg 6ppis poli-
tisches, drum verschtand ichs nyd.»

«Du chunsch wider emal vom hun-
dertschte ufs tuusigschte, Ragel. Bliib
bim Theema, und das heiflt Schiifaare.
Also, ich faare Schii. Wenn ich im Win-
ter us em obere Gade wott Geifefuetter
abehole, so chddm ich ooni Schii gar
nid dur de metertiitif Schnee. Und wenn
ich am Samschtig zum Barischaber is
Dorfli abe wott, so wiird i méngsmal
schtecke bliibe ooni mini Brattli.»

«Jaa, ich ha gmeint, du seigisch en
Schiifaarer ? »

«Réagel, du séttisch Babe heifie! Jetz
hani der doch grad erchlart, daf i eine
bi.»

Chueri und Rdgel

«Nenei, du bisch hochschtens en
Bréttlibruucher, en Schiifaarer bisch no
lang nyd. Gang emal inen groofie Kur-
ort, dért gseesch Schiifaarer.»

«Was mached dann die? Faared die
nid au Schii wien ich?»

«Si faared, aber nid wie du. Du tram-
pisch z Fuefs, en Schiifaarer aber laat
sich vom Lift ufezie oder vo der Sasseli-
baan oder vom Finicoldar.»

«Was isch jetz das wider?»

«He, au irgend eso nen Fuulanzer-
transport, ich weify nid gnau. Zweitens
faarsch du tiber de Schnee. En Schii-
faarer tuet das nid, er faart uf der
Pischte. Zum en rachte Schiifaarer z
werde mueftisch du also der Rén vo
dim obere Schtadel abe wenigschtens
mit der Tampfwalze flachtrampe laa,
bevor d abefaarsch. Drittens faarsch du
is Dorfli abe zum Guaftér und dénn
gaasch ga nes Zweierli nda im Schterne.»

«Nei, es Dreierli.»

«Das isch no so glych. En réchte
Schiifaarer nimmt en Drink. Viertens ver-
folgisch du mit dim Schiifaare en prak-
tische Zwack, Bartschabe oder Geife-
fuettere oder so 6ppis Prosaisches.»

«Halt, Ré&gel!l Jetz hasch di ver-
schnédpft. Au di rachte Schiifaarer ver-
folged en praktische Zwack. Ich han
emaal im Baanli ghdrt, wiene Muetter
zu irem Toéchterli gseit hat: Jetz hasch
en neue Dréf, blaui Schtaalkante, en
tipptoppe Apréaschii und es Wuche-
arrangschemang im Grangdotall; wenn
d dasmal wider blofy mit eme Schiileerer
verlobt heichunsch, dann wird der

‘Bappe schén verruckt! — Isch das éppe

en unpraktische Zwack?»
«Nei, das nyd. Aber bi diir wiird au
das niit nutze, du alte Chrosli.»

Gemeinderatssitzung auf Aetherwellen

Die Direktion der Albiswerke in Zii-
rich, deren Zweigniederlassung sich in
den Gebaulichkeiten des alten St.Klara-
klosters in Bremgarten befindet, hat dem
Gemeinderat in Anerkennung des gu-
ten Einvernehmens zwischen Firma und
Behdrden einen ihrer neuesten, pracht-
vollen Radioapparate zum Geschenk
gemacht. Ob bei harzenden Verhand-

lungen eine Viertelstunde leichter Mu-
sik nicht Wunder wirken kénnte, wére
mindestens des Versuches wert. Ame-
rikanische Farmer behaupten bekannt-
lich seit langem, dafy das Melken mit
Musikbegleitung weit ergiebiger sei,
was nicht etwa ein despektierlicher Ver-
gleich sein solll Blr.

P.S. Schenkt nur den Subventionsmelkern

nie einen Radio, sonst gibt die Bundeskuh noch
mehr Milch! Chréajebiiehl.

